
Polasaí um Lóin Fholláin

Eanáir 2008 & Lúnasa 2011
Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
Tacaíonn an Roinn Oideachais agus Scileanna leis an mbarúil go bhfuil ról lárnach ag cothú maith ó thaobh forbairt oideachasúil linbh. Taispeánann fianaise ó staidéar reatha go bhfuil caidreamh suntasach dearfach idir stádas feabhsaithe cothaithe agus feidhmiúchán scoile.

Institiúidí atá i scoileanna atá in úinéireacht phríobháideach agus faoi bhainistíocht phríobháideach agus bíodh is go bhfuil siad maoinithe ag an Stát, tá ard-leibhéal uathrialach acu.  Is ceist do gach scoil é go príomha, mar sin, cinneadh a dhéanamh maidir leis na cineálacha bia a bheidh ar fáil ar áitreabh na scoile. 
Níl an tAire ar an eolas faoi aon bhac a chuirfeadh cosc ar scoileanna ithe earraí bia áirithe a thoirmeasc. 

Glactar go bhfuil sé tábhachtach do dhaltaí eolas a bheith acu air sin atá i gceist le haiste bia atá cothrom ó thaobh cothaithe de. D’fhonn tacú leis seo, tá oideachas cothaithe ar an gcuraclam i scoileanna.

Is ceist do Bhord Bainistíochta gach scoil é na polasaithe indibhidiúla a bheidh acu. 

Polasaí um Ithe go Folláin / Cur chun cinn Ithe Folláin Laistigh den Scoil  & rl.
Ráiteas Tosaigh
Luaigh conas a rinneadh an polasaí seo a chur le chéile, agus cé hiad na daoine a raibh baint acu leis (Moltar dul i gcomhairle le daltaí agus tuismitheoirí ar dtús)
An ndearnadh suirbhé ar thuismitheoirí/leanaí chun a ndearcaí/moltaí a lorg? 

An ndeachthas i gcomhairle leis an mBord Bainistíochta/Cumann na dTuismitheoirí maidir leis an tsaincheist sin?
Réasúnaíocht

Luaigh na cúiseanna go ndearnadh cinneadh díriú ar an réimse seo le haghaidh forbartha. Cén fáth go raibh gá leis an bplean seo? M.sh.
Sláinte Leanaí
Nasc le OSPS: 

· Snáithaonad: Ag Tabhairt Aire do mo Chorp Féin: Bia agus Cothú Náionáin Shóisearacha – Rang a 6 (Féach lth. 4 den teimpléad)
· Ag Déanamh roghanna (Féach ar na Treoirlínte do Mhúinteoirí lgh 11-13)
Nasc leis an Eolaíocht: 

· Snáithe Nithe Beo: Snáithaonad: Mé Féin: Próiséas Saoil an Duine Daonna (Curaclam na Naíonán Sóisearach – rang a 6) (Féach ar na Treoirlínte do Mhúinteoirí lgh 10-11)
Gaolmhaireacht le hÉiteas Féiniúlachta na scoile

Ceangal an polasaí le fealsúnacht agus éiteas na scoile
m.sh. “Tá meas ag ár scoil ar gach uile dhalta agus, chun cabhrú leo a bpoitéinseal ceart a bhaint amach ...”
Aidhmeanna

Luaigh a bhfuil sé i gceist ag an scoil a bhaint amach go hidéalach le tabhart isteach an phlean seo.
Mar shampla:
· Feasacht ar an dtábhacht a bhaineann le bianna áirithe a ithe. 

· Na leanaí a spreagadh le roghanna ciallmhara a dhéanamh faoi bhia agus cothú.
· Cabhrú le leanaí an aigne a choimeád ar obair ranga trí bhia sláintiúil a ithe
· Na daltaí a spreagadh le heolas a fháil, a bheith ar a n-aire agus freagairt do na fadhbanna brúscair atá ann de bharr mearbhia, bia réamhullmhaithe, bosca sú 7rl. 
· Eile
Treoirlínte (ábhar an phlean)

· Cad é an dea-chleachtas reatha/an cleachtas molta maidir leis an réimse aitheanta?
· Luaigh cad atá á mholadh sa phlean gnímh (cuir réiltín in aice leis sin, b'fhéidir, chun athbhreithniú a dhéanamh níos éasca)
· Luaigh ábhar, nósanna imeachta bainistíochta agus eagrú an phlean.
· Comhoibriú leis na tuismitheoirí maidir leis an bplean seo agus a chur i bhfeidhm
Sainmhíniú
Sainmhínigh lón folláin
Cén bia/deoch a cheadaítear/a mholtar?
Cén bia/deoch a cheadaítear ach nach moltar?
Cén bia/deoch nach moltar ar chor ar bith/a bhfuil cosc iomlán air?
Smaoinigh ar na nithe seo a leanas:
Timpeallacht Scoile Shláintiúil:
Ithe folláin/lóin fholláin a chur chun cinn
An tSeachtain um Ithe go Folláin
Cainteoirí agus gníomhaireachtaí seachtracha
Póstaeir agus ábhair eile m.sh. an Phirimid Bia
Cur chun cinn an pholasaí:
Cé a chuirfidh an polasaí seo chun cinn?

Cathain agus conas a dhéanfar é sin?

Tuismitheoirí:

Cumarsáid agus idirghníomhaíocht le tuismitheoirí - comhthionscnamh

Conas a dhéanfaimid deimhin de go bhfuil tacaíocht na dtuismitheoirí againn agus go gcomhoibreoidh siad linn?  

Cad a tharlóidh má chuireann tuismitheoirí i gcoinne an phlean?

Cad a tharlóidh má dhiúltaíonn tuismitheoirí tacú leis an bplean? 

Cad a tharlóidh má thógann leanaí bia/deoch nach moltar ar scoil leo?
An mbeidh cead acu é a ithe/a ól ach an  ndéarfar leo gan iad a thabhairt ar ais laethanta eile?

· An dtógfar an bia/deoch uathu?

· An ndéarfar leo é a thabhairt abhaile?

· Mura bhfuil aon bhia eile ag an leanbh, céard iad na himpleachtaí a bhaineann leis sin?

· Eile?

Cad a tharlóidh má leanann siad orthu ag tabhairt bia neamhfholláin ar scoil leo?

An ngearrfar pionós orthu? An dtugtar aghaidh air sin i gcód iompair na scoile?
Eisceachtaí: 

Cad iad na heisceachtaí a cheadaítear (más ann)?
· Milseáin a thabhairt mar fhéiríní
· Cóisir ag deireadh an téarma
· Laethanta breithe
· Turais scoile
· Imeachtaí scoile – ceolchoirmeacha, cluichí 7rl.
An féidir le tuismitheoirí féirín a thabhairt dá leanbh más maith leo? Cén nós imeachta a úsáidfear?

An féidir le múinteoirí féiríní a thabhairt do na leanaí? Cén nós imeachta a úsáidfear?
Critéir Rathúlachta
Conas a bheidh a fhios againn go bhfuil an polasaí éifeachtúil?
Róil agus Freagracht
Conas a thacófar leis an bplean, conas a dhéanfar é a fhorbairt agus a chur i bhfeidhm agus cé a dhéanfaidh an tacú, an fhorbairt agus an cur i bhfeidhm sin.

m.sh. Cé a dhéanfaidh dul chun cinn an phlean a chomhordú, cé a spreagfaidh agus a ghlacfaidh le haiseolas ar a chur i bhfeidhm agus a thabharfaidh tuairisc don fhoireann ar na torthaí?
      An dtabharfaidh múinteoirí dea-shampla trína nósanna ithe sláintiúla féin? 

Conas a dhéanfar monatóireacht agus meastóireacht ar an bplean, agus cé a dhéanfaidh an mhonatóireacht agus an mheastóireacht sin?
Fráma ama don Chur i bhFeidhm
Luaigh dáta cinnte faoinar cheart an polasaí a bheith curtha i bhfeidhm go hiomlán.
Fráma ama don Athbhreithniú
Luaigh dáta cinnte chun athbhreithniú a dhéanamh ar an bpolasaí seo.
Freagracht as an Athbhreithniú
Ainmnigh iad sin a bheidh páirteach san athbhreithniú:
· Foireann
· Daltaí
· Tuismitheoirí
· Sealbhóirí poist/comhordaitheoir an phlean
· Bord Bainistíochta/ROE/Eile
Tá sé tábhachtach go mbeidh an fhreagracht as comhordú an athbhreithnithe ar dhuine amháin ar a laghad.

Daingniú agus Cumarsáid
Ar dhaingnigh an Bord Bainistíochta an plean?
Abair conas a scaipfear an plean seo agus cé dó/dóibh a dtabharfar é.
OSPS
Bia agus Cothú
	Rang:  Naíonáin
Snáithe:  Mé Féin
Snáithaonad:  Ag tabhairt aire do mo chorp féin: Bia agus Cothú
	Cuspóirí lth. 17l
· Feasacht a ardú ar an tábhacht a bhaineann le bia le haghaidh fáis agus forbartha
· Tugann bia fuinneamh dúinn don obair agus don spraoi, tugann bia cosaint dúinn ón ngalar, cabhraíonn bia linn fás suas.

· Féach ar an mbia a roghnaíonn daoine agus róil an bhia sin in aiste bia cothrom
· Féiríní bia, soláistí, torthaí, glasraí, bia atá neamhfholláin do roinnt daoine agus sláintiúil do dhaoine eile
· Féach ar chaighdeáin agus catagóirí bia agus déan iad a phlé
· Torthaí, glasraí, bia ar féidir é a ithe ag an
mbricfeasta, bia a fhástar, bia a thagann ó                      ainmhithe
· Mínigh an tábhacht a bhaineann le dea-shláinteachas nuair atá bia á ullmhú.



	Rang:  Rang a hAon & a Dó
Snáithe:  Mé Féin
Snáithaonad:  Ag tabhairt aire do mo chorp féin: Bia agus Cothú 
	Cuspóirí lth. 27
· Féach ar an tábhacht a bhaineann le bia chun fás, chun fanacht sláintiúil agus chun fuinneamh a chur ar fáil.
· Tuiscint go bhfuil gá le cothromaíocht, rialtacht agus measarthacht san aiste bia
· An phirimid bia, an gá le haiste bia cothrom, an tábhacht a bhaineann le méid oiriúnach deochanna a ól, bia atá neamhshláintiúil do roinnt daoine agus sláintiúil do dhaoine eile
· Aithin roinnt bia a thagann ó phlandaí agus roinnt bia a thagann ó ainmhithe.
· Tuiscint a fháil ar an dea-shláinteachas agus dea-shláinteachas a chleachtadh nuair atáthar ag déileáil le bia.


	Rang:   Rang a Trí/a Ceathair
Snáithe: Mé Féin
Snáithaonad: Ag tabhairt aire do mo chorp féin: Bia agus Cothú
	Cuspóirí lth. 40
· Idirdhealú a dhéanamh idir  bia folláin a ithe agus ceann neamhfholláin agus tuiscint a fháil ar  ról an chothromaíocht agus an mheasarthacht
· Na cothaithigh a bhfuil gá leo in aiste bia cothrom a aithint
· Féachaint ar an tslí a chabhraíonn aiste bia le fás, feidhmíocht agus forbairt
· An rogha leathan bia atá ar fáil a aithint, agus bia a chur sna ceithre príomhghrúpaí bia agus iad a chur ar an bpirimid bia
· Arán, prátaí agus gránbharra
· Torthaí agus glasraí
· Bainne, cáis agus iógart
· Feoil, iasc agus roghanna éagsúla
· Féachaint ar riachtanais bhia na ndaoine in aoisghrúpa an linbh agus ar riachtanais bhia grúpaí eile sa tsochaí.
· Féachaint ar roinnt fachtóirí a mbíonn tionchar acu ar ithe táirgí bia éagsúla
· Cur i láthair agus pacáistiú, an fad a mhaireann bia ar an tseilf, allmhairithe nó táirgthe sa bhaile, éileamh tomhaltóra
· Féachaint ar thábhacht an dea-shláinteachais agus dea-shláinteachas bia a phlé. 


	Scaipeadh Rang:   Rang a Cúig & a Sé
Snáithe: Mé Féin
Snáithaonad: Ag tabhairt aire do mo chorp féin: Bia agus Cothú
	Cuspóirí lth. 57
· Tuiscint a fháil ar an tábhacht a bhaineann le cothú maith don fhás, don fhorbairt agus chun fanacht sláintiúil.
· Tuiscint go bhfuil roinnt freagrachta pearsanta aige/aici as roghanna maithe bia a dhéanamh agus aiste bia cothrom folláin a bheith aige/aici, agus glacadh leis an bhfreagracht sin
· Féachaint  XXXXX??  ar an bpirimid bia agus í a phlé
· Roinnt de na cothaithigh thábhachtacha a bhfuil gá leo in aiste bia cothrom a aithint i dteannta na dtáirgí bia ina bhfaightear na cothaithigh sin.  Macrachothaithigh: Próitéin, carbaihiodráit, saill, mionchothaithigh: vitimíní agus mianraí

· Féachaint ar na fachtóirí a mbíonn tionchar acu ar roghanna bia

· Praghas, fógraíocht, éileamh, piarbhrú, fógraíocht agus pacáistiú, luach ar airgead, am le haghaidh siopadóireacht a dhéanamh agus le haghaidh cócaireachta, íomhánna coirp idéalacha

· Féachaint ar roinnt de na galair a mbíonn baint ar leith acu leis an mbia nó le coinníollacha sláinte ar leith agus scrúdú a dhéanamh orthu sin  céiliach, diaibéiteach, anoireicse, búilime, riachtanais chothaithe a bhíonn ag aoisghrúpaí agus daoine aonair éagsúla    

· Feasacht a ardú ar an tábhacht a bhaineann le sláinteachas agus cúram in ullmhú agus úsáid bia
· Bia a úsáid roimh an spriocdháta díola, comhábhair bhia a léamh,   gan bia cócaráilte agus bia amh/úr a ghearradh ar an gclár céanna 

